
				এই পৃষ্ঠাটোৰ বৈধকৰণ হৈছে
॥ প্ৰগতিৰ গান॥
 







(১৮)






বৈজ্ঞানিক দৃষ্টিভঙ্গীৰে আমি

জীৱনৰ পথ উজ্বলাওঁ

অন্ধ ভাবনাৰ বন্ধন ছিঙি থৈ

সাহসেৰে আমি আগুৱাওঁ॥



০ ০ ০




আদিম যুগ আজি পাৰ হৈ গ’ল।

ভয়াল প্ৰকৃতিৰ ৰহস্য আৱৰণ

বিজ্ঞান সাধনাত খোল খাই গ’ল

যুক্তি তত্ত্বৰ প্ৰমাণ বলত

ভ্ৰান্ত ধাৰণা নাইকিয়া হ’ল।

(সেয়ে) আজি পৃথিৱীত মুক্ত বিকাশ

জীৱনৰ নতুন প্ৰৱাহ

সেই প্ৰৱাহেৰে নিতে নৱ ৰূপেৰে

খোজে খোজে আগুৱাই যাওঁ॥



০ ০ ০




নতুনৰ পিতৃ হে বিজ্ঞানী,

তোমাৰ মহান উপহাৰ

জিলিকিব চিৰদিন সমাজ দেহত

হৈ উজ্জ্বল কণ্ঠহাৰ,

তোমাৰ কিৰণেৰে আলোকিত হৈ

আমি তোমাৰেই জয়গীতি গাওঁ॥







⸺



[৩১]

